
  

1 
 

ᓇᐃᓈᖅᓯᒪᔪᑦ 

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᑐᒃᓯᕋᐅᑎᓕᐊᖓᑦ ᓄᖅᑲᖅᑎᑕᐅᖁᓪᓗᖑ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᒃᓴᖓᑦ ᕿᖓᐅᑉ ᑐᒃᑐᖏᓐᓄᑦ ᐊᒻᒪᓗ 
ᕿᑎᕐᒥᐅᑦ ᑐᒃᑐᖏᓐᓄᑦ ᑲᓇᖕᓇᖅᐸᓯᐊᓂ BLUENOSE EAST-ᒥ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 
ᑭᒡᓕᖏᑦ ᐱᓪᓗᒋᑦ  

ᐃᓱᒪᓕᐅᕈᑎᒃᓴᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᒪᐃ 9, 2016. 

 

• ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᓚᖕᓂᖃᕐᓗᑎᒃ ᑲᑎᒪᓂᒃᓴᖃᕐᒪᑕ ᔫᓂ 13-14-ᒥ ᐱᓪᓗᒋᑦ 
ᕿᖓᐅᒻᒥ ᑐᒃᑐᖏᓐᓂᒃ ᑲᑎᓐᖓᔪᑦ ᑐᒃᑐᑕᐅᔪᓐᓇᖅᑐᒃ ᑭᒡᓕᖏᑦ ᐊᒻᒪᓗ ᔫᓂ 15-16 
ᑲᑎᒪᔾᔪᑎᖃᖅᑐᒃᓴᐅᓪᓗᑎᒃ Bluenose ᑐᒃᑐᖏᓐᓂᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 
ᑭᒡᓕᖏᓐᓂᒃ ᐃᖃᓗᒃᑑᑦᑎᐊᕐᒥ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᓕᖅᑐᑦ ᑖᒃᑯᐊ ᓈᓚᖕᓂᖃᕐᓗᑎᒃ ᑲᑎᒪᓂᒃᓴᐅᔪᑦ 
ᑭᖑᕙᕆᐊᖅᑕᐅᖁᓪᓗᒋᑦ ᓯᑎᐱᕆ 2016-ᒧᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᑲᔪᖅᑐᖅᑕᐅᓯᒪᔪᑦ ᑕᒪᑐᒧᖓ ᑐᒃᓯᕋᐅᑎᖓᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ, ᕿᑎᕐᒥᐅᑦ 
ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᒃᑐᖅᑕᐅᓯᒪᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓂᒃ. 

• ᑭᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᓴᓇᖃᑎᒌᓕᖅᑐᑦ ᑲᑐᔾᔨᓪᓗᑎᒃ ᓴᓇᒐᓱᐊᕐᖢᑎᒃ 
ᓄᓇᓕᖕᓂᓐᖔᖅᑐᓂᒃ ᐸᕐᓇᐅᑎᐅᓂᐊᖅᑐᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᒥᐊᓂᖅᓯᔾᔪᑕᐅᓗᑎᒃ 
ᑐᒃᑐᒐᓱᐊᕐᓂᕐᒥᒃ ᑖᒃᑯᓇᓐᖔᖅᑐᓂᑦ ᑐᒃᑐᓂᑦ ᒪᓕᒃᑕᐅᓪᓗᑎᒃ ᓈᓴᐅᑎᖓ s.5.7.3 ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᖑᑎᑦ.  ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᐱᕕᒃᓴᖃᒃᑲᓐᓂᕆᐊᖃᕐᒪᑕ 
ᐃᖅᑲᓇᐃᔭᖅᑕᐅᒃᑲᓐᓂᕐᓂᐊᕐᒪᑕ ᐸᕐᓇᐅᑎᓕᐊᖑᔪᑦ. 

• ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᑦᑎᓚᐅᖅᓯᒪᔪᑦ ᓈᓚᖕᓂᖃᕐᓗᑎᒃ ᑲᑎᒪᓂᒃᓴᖏᓐᓂᒃ 
ᐄᑉᐳ 1-ᖑᑎᓪᓗᒍ.  ᑭᓯᐊᓂᓕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑎᕐᒥᐅᑦ 
ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᖃᑕᐅᓚᐅᖅᑐᑦ 
ᑕᒪᒃᑮᖕᓂ TMAC Resources Inc-ᑯᓐᓄᑦ ᐊᒻᒪ Sabina Gold-ᑯᓐᓄᑦ ᐊᒻᒪᓗ Silver Corp-
ᑯᓐᓄᑦ.  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓈᓚᖕᓂᖃᕐᓗᑎᒃ ᑲᑎᒪᓚᐅᖅᑐᑦ ᐄᑉᐳ 12-14-
ᖑᑎᓪᓗᒍ ᐊᒻᒪᓗ ᐄᑉᐳ 25-30-ᖑᑎᓪᓗᒍ.  ᑐᒃᑐᓄᑦ ᐃᓱᒫᓗᒍᑕᐅᔪᑦ ᐱᒻᒪᕆᐅᔪᒃᑯᑦ 
ᐱᔾᔪᑕᐅᓚᐅᖅᑐᑦ ᓈᓚᖕᓂᖃᕐᖢᑎᒃ ᑲᑎᒪᔾᔪᑕᐅᑎᓪᓗᒋᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᑲᑎᒪᓚᐅᖅᓯᒪᔪᑦ ᐱᓇᓱᐊᕈᓯᖓᓂ ᒪᐃ 2-5, 
2016. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓂᒍᐃᑎᑦᑎᓚᐅᖅᑐᑦ ᒪᕐᕉᖕᓂᒃ ᐱᖁᔨᕗᖔᕈᑏᖕᓂᒃ. 

• ᓯᕗᓪᓕᖅ ᐱᖁᔨᕗᖔᕈᑎ ᐊᖏᖅᓯᓯᒪᕗᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ ᕿᑎᕐᒥᐅᑦ ᐆᒪᔪᓕᕆᔨᑦ ᑲᑎᒪᔨᖏᓐᓂᒃ ᐊᒻᒪᓗ ᐊᒃᑐᖅᑕᐅᓯᒪᔪᓂᒃ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓴᓇᓂᐊᕐᒪᑕ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᓂᒃ 
ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐃᓄᖕᓄᑦ ᐊᖑᓇᓱᒃᑎᓄᑦ, ᒪᓕᒃᑕᐅᓗᑎᒃ ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑕ 
ᐱᔪᓐᓇᕐᓂᕆᔭᖏᑦ ᐊᑖᒍᑦ ᓄᓇᕗᒥ ᓄᓇᑖᕈᑎᑦ ᐊᖏᖃᑎᒌᒍᑎᑦ ᐊᑐᕐᓗᒋᑦ. ᑕᒪᑐᒧᖓ 
ᐃᖅᑲᓇᐃᔭᖅᑕᐅᔪᖅ ᓱᓕ ᐱᓕᕆᔭᐅᖕᒪᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᔪᑦ ᐅᓄᖅᓯᖏᐊᖅᑕᐅᖁᓪᓗᒋᑦ ᐊᒪᕈᒐᒃᓴᑦ. 
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇᐅᓂᖓᓂ ᐃᑲᔪᖅᑐᐃᖏᑦᑐᑦ ᑭᒡᓕᓕᐅᖅᑕᐅᓂᖏᓐᓄᑦ 

ᓴᓇᓂᕐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᑖᒃᑯᓄᖓ ᑐᒃᑐᓄᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐊᔾᔨᖏᓐᓂᒃ ᓄᓇᓕᖕᓂ ᐸᕐᓇᐅᑎᓕᐊᖑᓯᒪᔪᓄᑦ ᓴᓇᔭᐅᓂᑯᑦ ᓄᓇᑦᑎᐊᕐᒥ ᐱᓕᕆᖃᑕᐅᓪᓗᑎᒃ 
ᓄᓇᓕᖁᑎᖓᑦ ᑎᓕᓂ ᐊᓪᓚᐃᑦ ᐆᒃᑑᑎᐅᓂᐊᕐᒪᑦ ᖃᓄᖅ ᓄᓇᓕᖕᓂ 
ᒥᐊᓂᖅᓯᔾᔪᑎᓕᐅᕈᓐᓇᕐᒪᖔᑕ ᑐᒃᑐᒐᒃᓴᓄᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑐᒡᓕᐊᓂ ᐱᖁᔨᕗᖔᕈᑎᖓᑦ ᐃᑲᔪᖅᑐᐃᔪᖅ 
ᓄᒃᑕᕈᓐᓇᕐᓗᓂ ᑐᒃᑐᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᕐᒥᒃ ᑖᓐᓇ ᐊᑐᖅᑕᐅᖔᕈᓐᓇᕐᓗᓂ 
ᑭᒡᓕᓕᐅᓐᖏᖔᕐᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ. 

• ᕿᒥᕐᕈᔭᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᑐᓴᕋᓱᐊᕐᓂᕐᒧᑦ ᐅᓂᒃᑳᓕᐊᖓᑦ ᑕᒪᑐᒧᖓ ᐱᔾᔪᑎᐅᔪᒧᑦ 
ᑕᑯᒃᓴᐅᑎᑦᓯᔪᑦ ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᕐᓂᖃᑦᑎᐊᓚᐅᖏᒻᒪᑕ ᕿᑎᕐᒥᐅᑦ ᐃᓄᖏᓐᓂᑦ 
ᓯᕗᕐᖓᒍᑦ ᐊᑐᓕᖁᔭᓕᐅᓚᐅᖅᑳᕋᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ.  ᓄᓇᕗᑦ 
ᒐᕙᒪᒃᑯᖏᑦ ᐃᓱᒪᓚᐅᕐᒪᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐋᖅᑭᒍᑎᒃᓴᑐᐊᖑᓱᕆᓪᓗᒍ 
ᓴᐳᒻᒥᔭᐅᔾᔪᑎᒃᓴᖏᓐᓄᑦ ᕿᖓᐅᑉ ᑐᒃᑐᖏᓐᓄᑦ ᐊᒻᒪᓗ Bluenose ᑐᒃᑐᖏᓐᓄᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒋᑦ ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ 
ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᐱᕕᖃᒃᑲᓐᓂᕆᐊᖃᕐᒪᑕ ᓴᓇᑎᓪᓗᒋᑦ ᐊᓯᐊᓂᒃ 
ᐊᑐᖅᑕᐅᔪᓐᓇᖅᑐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑎᒍᑦ ᐊᒻᒪᓗ 
ᐃᖅᑲᓇᐃᔭᖃᑎᒌᒍᑎᖃᖅᑐᑦ ᐸᕐᓇᐅᑎᓕᐊᖏᓐᓄᑦ. 

• ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᕆᐊᖃᖅᑐᑦ ᐃᓄᖕᓂᒃ ᑕᒪᑐᒧᖓ ᐱᒋᐊᖅᑎᑕᐅᔪᒪᔪᒧᑦ 
ᓴᓇᓗᑎᒃ ᐸᕐᓇᐅᑎᓂᒃ ᓴᖅᑭᑦᑎᓚᐅᖏᓐᓂᖏᓐᓂ ᐊᑐᓕᖅᑎᑦᑎᓚᐅᖏᓐᓂᖏᓐᓂᓗ ᑲᑎᓐᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ. 

• ᐱᕕᖃᖅᑎᑕᐅᒃᑲᓐᓂᕆᐊᖃᖅᑐᑦ ᑖᒃᑯᓂᖓ ᐃᖅᑲᓇᐃᔭᖅᑲᓐᓂᕈᓐᓇᕐᓂᐊᕐᒪᑕ. 
• ᐱᔾᔪᑎᒋᓪᓗᒍ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᑲᑕᓚᐅᕐᓂᖏᓐᓄᑦ ᓈᓚᖕᓂᖃᕐᖢᑎᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᕐᓂᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒧᖓ ᐃᖅᑲᓇᐃᔭᕈᓐᓇᓚᐅᖏᒻᒪᑕ ᐄᑉᐳᒥ 
ᑲᑎᒪᑲᑕᓚᐅᕐᓂᖏᓐᓄᑦ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᕗᑦ ᑖᒃᑯᓂᖓ ᐱᐅᓂᖅᓴᒃᑯᑦ ᐊᑐᖅᓯᖁᓪᓗᒋᑦ 
ᐊᐅᓚᑦᑎᖃᑎᒌᖕᓂᐅᔪᖅ ᐊᒻᒪ ᓄᓇᓕᖕᓂ ᒥᐊᓂᖅᓯᓂᕐᒧᑦ ᐊᐅᓚᓂᐅᔪᑦ ᐊᑐᖅᑕᐅᖁᓪᓗᒋᑦ 
ᒪᓕᒡᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐊᑐᓕᖅᑎᑦᑎᓚᐅᖏᓐᓂᖏᓐᓂ ᑲᑎᓐᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐃᓄᖕᓄᑦ ᐊᖑᓇᓱᒃᑎᓄᑦ ᐊᑐᖅᑕᐅᔪᒃᓴᓂᒃ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒡᖢᑎᒃ ᑐᒃᓯᕋᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᓄᖅᑲᖅᑎᑕᐅᖁᓪᓗᒍ ᕿᖓᐅᒻᒥ ᐊᒻᒪ Bluenose ᑲᓇᖕᓇᖅᐸᓯᖕᒥ ᑐᒃᑐᖏᓐᓄᑦ ᓈᓚᒃᑎᐅᓗᑎᒃ 
ᑲᑎᒪᓂᒃᓴᖓᓐᓄᑦ ᑭᖑᕙᕆᐊᖅᑕᐅᓗᓂ ᓯᑎᐱᕆᓐᖑᕋᓱᐊᕐᓂᖓᓂ ᕿᑎᕐᒥᐅᑦ ᐃᓄᐃᑦ 
ᐃᖅᑲᓇᐃᖅᓯᔪᓐᓇᕐᓂᐊᕐᒪᑕ ᓴᓇᔭᖏᓐᓂᒃ ᓄᓇᓕᖕᓂ ᐸᕐᓇᐅᑎᓕᐊᖑᔪᓂᒃ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᒥᒃ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᕐᒪᑕ ᓯᕗᕐᖓᒍᑦ 
ᐊᑐᓕᖅᑎᑦᑎᓚᐅᖏᓐᓂᖏᓐᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒡᖢᑎᒃ ᑐᒃᓯᕋᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᑎᓕᓯᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑐᓴᕋᓱᐊᖁᓪᓗᒋᑦ ᐊᒻᒪ ᐃᖅᑲᓇᐃᔭᖃᑎᖃᖁᓪᓗᒋᑦ ᕿᑎᕐᒥᐅᓂ 
ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓂᒃ, ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ ᐊᒻᒪ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑲᑐᔾᔨᓗᑎᒃ ᐱᓕᕆᐊᖃᕐᓂᐊᕐᒪᑕ ᓴᐳᒻᒥᔭᐅᔾᔪᑎᒃᓴᖏᓐᓂᒃ ᕿᖓᐅᑉ 
ᑐᒃᑐᖏᑕ ᐊᒻᒪᓗ Bluenose ᑲᓇᖕᓇᖅᐸᓯᖕᒥ ᑐᒃᑐᖏᓐᓄᑦ. 

 

ᐅᐱᒍᓱᒃᖢᓂ ᑐᓂᓯᔪᖅ ᑎᑎᖅᑲᓂᒃ: ᐸᐅᓪ ᐃᒥᖓᒃ, ᐊᐅᓚᑦᓯᔨᓄᑦ ᑐᑭᒧᐊᒃᑎᑦᓯᔨ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᓐᓄᑦ   

 


